
मरियम का पुत्र यीशु (5 का भाग 1): मुसलमान भी यीशु से प्रेम करते हैं!

रेटिंग:  

विवरण:  यीशु और उनका पहला चमत्कार, और मुसलमान उनके बारे में क्या विश्वास रखते हैं, इसके बारे
में एक संक्षिप्त विवरण। 

श्रेणी: लेख इस्लाम की मान्यताएं पैगंबरों की कहानियां

श्रेणी: लेख तुलनात्मक धर्म यीशु

द्वारा:  Aisha Stacey (© 2008 IslamReligion.com)

पर प्रकाशित:  04 Nov 2021

अंतिम बार संशोधित:  25 Dec 2022

ईसाई अक्सर मसीह के साथ संबंध विकसित करने और
उन्हें अपने जीवन में स्वीकार करने की बात करते हैं। वे
दावा करते हैं कि यीशु एक आदमी से कहीं अधिक है और
मानव जाति को मूल पाप से मुक्त करने के लिए क्रूस पर
मर गए। ईसाई प्यार और सम्मान के साथ यीशु के बारे में
बात करते हैं और यह स्पष्ट है कि वह उनके जीवन और
दिलों में एक विशेष स्थान रखते है। लेकिन मुसलमानों का क्या; वे यीशु के बारे में क्या सोचते हैं और
ईसा मसीह का इस्लाम में क्या स्थान है?

इस्लाम से अपरिचित किसी को यह जानकर आश्चर्य हो सकता है कि मुसलमान भी यीशु से प्रेम करते हैं।
एक मुसलमान आदरपूर्वक "उन पर शांति हो" शब्द जोड़े बिना यीशु का नाम नहीं लेता है। इस्लाम में, यीशु
एक प्रिय और सम्मानित व्यक्ति है, एक पैगंबर और ईश्वर के दूत जो अपने लोगों को एक सच्चे ईश्वर की
पूजा करने के लिए बोलते थे।

मुसलमान और ईसाई यीशु के बारे में कुछ बहुत ही समान विश्वास रखते हैं। दोनों का मानना है कि यीशु
का जन्म कुंवारी मरियम से हुआ था और दोनों का मानना है कि यीशु ही इस्राइल के लोगों के लिए भेजे
गये एक मसीहा थे। दोनों यह भी मानते हैं कि यीशु अंत के दिनों में पृथ्वी पर लौट आएंगे। हालांकि एक
प्रमुख विवरण में ये बहुत अलग हैं। मुसलमान निश्चित रूप से विश्वास करते हैं कि यीशु ईश्वर नहीं है,
वह ईश्वर के पुत्र भी नहीं है और वह ईश्वर की ट्रिनिटी का हिस्सा भी नही ंहै।

क़ुरआन में, ईश्वर ने सीधे ईसाइयों से बात की जब ईश्वर ने कहा:

"हे अहले किताब (ईसाईयो!) अपने धर्म में अधिकता न करो और ईश्वर पर केवल सत्य ही बोलो।
मसीह़ मरयम का पुत्र केवल ईश्वर का दूत और उसका शब्द है, जिसे (ईश्वर ने) मरयम की ओर डाल
दिया तथा उसकी ओर से एक आत्मा है, अतः, ईश्वर और उसके दूतों पर विश्वास करो और ये न कहो

कि ईश्वर तीन हैं, इससे रुक जाओ, यही तुम्हारे लिए अच्छा है, इसके सिवा कुछ नहीं कि ईश्वर ही
अकेला पूज्य है, वह इससे पवित्र है कि उसका कोई पुत्र हो, आकाशों तथा धरती में जो कुछ है, उसी

का है और ईश्वर काम बनाने के लिए बहुत है।" (क़ुरआन 4:171)

जिस तरह इस्लाम स्पष्ट रूप से इस बात से इनकार करता है कि यीशु ईश्वर थे, वह इस धारणा को भी
खारिज करता है कि मानवजाति किसी भी प्रकार के मूल पाप से कलंकित होकर पैदा हुई है। क़ुरआन
हमें बताता है कि एक व्यक्ति के पापों का फल दूसरे को नही मिलता है और हम सभी अपने कार्यों के
लिए ईश्वर के सामने जिम्मेदार हैं "और कोई बोझ उठाने वाला दूसरे का बोझ नहीं उठाएगा।"
(क़ुरआन 35:18) हालांकि, ईश्वर ने अपनी असीम दया और बुद्धि में मानवजाति को अपनी युक्तियों
के लिए नहीं छोड़ा है। उसने मार्गदर्शन और कानून भेजे हैं जो बताते हैं कि उसकी आज्ञाओं के
अनुसार कैसे आराधना और जीवन व्यतीत करना है। मुसलमानों के लिए सभी पैगंबरो पर विश्वास करना
और उनसे प्रेम करना आवश्यक है; किसी को अस्वीकार करना इस्लाम के पंथ को अस्वीकार करना
है। यीशु पैगंबरो और दूतों की इस लंबी कतार में से एक थे, जो लोगों को एक ईश्वर की पूजा करने के
लिए बताते थे। वह विशेष रूप से इस्राइल के लोगों के पास भेजे गए, जो उस समय ईश्वर के सीधे मार्ग
से भटक गए थे। यीशु ने कहा:

"तथा मैं उसकी सिध्दि करने वाला हूं, जो मुझसे पहले की है 'तौरात'। तुम्हारे लिए कुछ चीज़ों को
ह़लाल (वैध) करने वाला हूं, जो तुमपर ह़राम (अवैध) की गयी हैं तथा मैं तुम्हारे पास तुम्हारे पालनहार

की निशानी लेकर आया हूं। अतः तुम ईश्वर से डरो और मेरे आज्ञाकारी हो जाओ। वास्तव में, ईश्वर
मेरा और तुम सबका पालनहार है। अतः उसी की वंदना करो। यही सीधी डगर है।" (क़ुरआन 3:50-51)

मुसलमान यीशु से प्यार करते हैं और उनकी प्रशंसा करते हैं। हालांकि, हम क़ुरआन और पैगंबर
मुहम्मद के वर्णन और कथनों के अनुसार उन्हें और हमारे जीवन में उनकी भूमिका को समझते हैं।
क़ुरआन के तीन अध्यायों में यीशु, उनकी माता मरियम और उनके परिवार के जीवन को दर्शाया गया है;
प्रत्येक में वो विवरण हैं जो बाइबल में नहीं पाया जाता है।

पैगंबर मुहम्मद ने कई बार यीशु के बारे में बात की, एक बार उन्हें अपने भाई के रूप में वर्णित किया।



"मैं मरियम के पुत्र के सब लोगों में सबसे निकट हूं, और सभी पैगंबर पैतृक भाई हैं, और मेरे और उसके
(यानी यीशु) के बीच कोई भी दूत नहीं रहा।" (सहीह अल बुखारी)

आइए हम इस्लामी स्रोतों के माध्यम से यीशु की कहानी का अनुसरण करें और समझें कि इस्लाम में
उनका स्थान कैसे और क्यों इतना महत्वपूर्ण है।

पहला चमत्कार

क़ुरआन हमें बताता है कि इमरान की बेटी मरयम एक अविवाहित, शुद्ध और पवित्र युवती थी, जो
ईश्वर की पूजा के लिए समर्पित थी। एक दिन जब वह एकांत में थी, स्वर्गदूत जिब्रईल मरियम के पास
आए और उसे बताया कि वह यीशु की माँ बनने वाली है। उसकी प्रतिक्रिया डर, सदमा और निराशा में
से एक थी। ईश्वर ने कहा:

"और हम उसे लोगों के लिए एक निशानी बनायें तथा अपनी विशेष दया से और ये एक निश्चित बात
है।" (क़ुरआन 19:21)

मरियम गर्भवती हुईं, और जब यीशु के जन्म का समय आया, तो मरयम ने अपने आप को अपने परिवार
से अलग कर लिया और बेथलहम की ओर चल पड़ी। खजूर के पेड़ के नीचे मरियम ने अपने बेटे यीशु को
जन्म दिया।[1]

जब मैरी ने आराम किया और अकेले जन्म देने के दर्द और भय से उबर गई, तो उन्होंने महसूस किया
कि उसे अपने परिवार में वापस लौटना होगा। मरियम डरी और चिंतित थी क्योंकि उसने बच्चे को उठाया
और उसे अपनी बाहों में ले लिया। वह संभवतः अपने लोगों को उनके जन्म के बारे में कैसे बता सकती
थी? उसने ईश्वर के वचनों पर ध्यान दिया और यरूशलेम को वापस चली गई।

"कह देः वास्तव में, मैंने मनौती मान रखी है, अत्यंत कृपाशील के लिए व्रत की। अतः, मैं आज किसी
मनुष्य से बात नहीं करूंगी। फिर उस शिशु ईसा को लेकर अपनी जाति में आयी।” (क़ुरआन 19:26-27)

ईश्वर जानता था कि यदि मरियम ने स्पष्टीकरण देने की कोशिश की, तो उसके लोग उस पर विश्वास
नहीं करेंगे। तो, अपनी बुद्धि में, उसने उसे न बोलने के लिए कहा। पहले क्षण से ही मरियम ने अपने
लोगों से संपर्क किया, वे उस पर आरोप लगाने लगे, लेकिन उसने बुद्धिमानी से ईश्वर के निर्देशों का
पालन किया और जवाब देने से इनकार कर दिया। इस शर्मीली, पवित्र महिला ने सिर्फ अपनी बाहों में
बच्चे की ओर इशारा किया।



मरयम के आस-पास के पुरुषों और महिलाओं ने उसे अविश्वसनीय रूप से देखा और यह जानने की मांग
की कि वे एक बच्चे से बाहों में कैसे बात कर सकते हैं। फिर, ईश्वर की अनुमति से, मरियम के पुत्र
यीशु ने, जो अभी भी एक बच्चा था, अपना पहला चमत्कार किया। वह बोले:

"वह (शिशु) बोल पड़ाः मैं ईश्वर का भक्त हूं। उसने मुझे पुस्तक (इन्जील) प्रदान की है तथा मुझे
पैगंबर बनाया है। तथा मुझे शुभ बनाया है, जहां रहूं और मुझे आदेश दिया है प्रार्थना तथा दान का, जब
तक जीवित रहूं। तथा आपनी माँ का सेवक बनाया है और उसने मुझे क्रूर तथा अभागा नहीं बनाया है।
तथा शान्ति है मुझपर, जिस दिन मैंने जन्म लिया, जिस दिन मरूंगा और जिस दिन पुनः जीवित किया

जाऊंगा!” (क़ुरआन 19:30-34)

मुसलमानों का मानना है कि यीशु ईश्वर के दास थे और एक दूत थे जो उस समय के इस्राइलियों के पास
भेजे गए थे। उसने ईश्वर की इच्छा और अनुमति से चमत्कार किए। पैगंबर मुहम्मद के निम्नलिखित
शब्द स्पष्ट रूप से इस्लाम में यीशु के महत्व को संक्षेप में प्रस्तुत करते हैं:

"जो कोई इस बात की गवाही देता है कि कोई देवता नहीं है, केवल ईश्वर है, जिसका कोई साथी या
सहयोगी नहीं है, और यह कि मुहम्मद उसका दास और दूत है, और यह कि यीशु भी उसका दास और
दूत है, एक ऐसा शब्द जिसे ईश्वर ने मरियम को दिया था और एक आत्मा जो उसके द्वारा बनाई गई
थी, और यह कि स्वर्ग वास्तविक है, और नर्क वास्तविक है, ईश्वर उसे स्वर्ग के आठ द्वारों में से

जिसमे चाहे उसमे से प्रवेश देगा।" (सहीह बुखारी और सहीह मुस्लिम)

फुटनोट:

उनकी चमत्कारी गर्भाधान और जन्म के विवरण के लिए, कृपया मरियम पर लेख देखें[1]

इस लेख का वेब पता:

